
A FONDO

PRINCIPIOS XERAIS DA ACCION PREVENTIVA

a contorna laboral, a seguridade e a saude das persoas traballadoras son prioridades incuestiona-

bles. Para garantir unha contorna de traballo sequra é fundamental adoptar un enfoque preven-

tivo na xestion dos riscos laborais, os sequintes principios da accion preventiva son guias esenciais

que toda empresa debe seguir para minimizar os riscos e garantir o benestar dos seus empregados/as. Estes

principios, baseados na normativa de Prevencion de Riscos Laborais, estabelecen un marco claro para a im-

plementacion de medidas preventivas efectivas.
(Que son os Principios Xerais da Accién Preventiva?

Os Principios Xerais da Accién Preventiva son un
conxunto de directrices que proporcionan un enfo-
que sistematico para a xestiéon da seguridade e a
saude no traballo. Estes principios estan desefiados
para previr accidentes e enfermidades laborais me-
diante a identificacidn, avaliacion e control dos ris-

cos presentes no lugar de traballo.

Estes principios non sé estan destinados a cumprir
coa normativa vixente, tamén buscan crear unha
cultura de prevencidn dentro das organizacidns. Ao
seguir estes principios, as empresas non sé pro-
texen aos seus traballadores/as, tamén melloran a
produtividade, reducen custos asociados a acci-

dentes e enfermidades laborais, e cumpren coas

suas obrigas legais.

PRINCIPIOS XERAIS DA ACCION PREVENTIVA

O artigo 15 da Lei de Prevencién de Riscos Laborais
estabelece os principios basicos sobre os que ba-

sear a xestién preventiva da empresa:

1) Evitar os riscos.

2) Avaliar os riscos que non se poidan evitar.
3) Combater os riscos na sua orixe.

4) Adaptar o traballo 4 persoa; en particular no que
respecta a concepcion dos postos de traballo, asi
como & eleccién dos equipos e os métodos de tra-
ballo e de producion, con miras, en particular, a
atenuar o traballo mondtono e repetitivo e a redu-

cir os efectos do mesmo na saude.

5) Ter en conta a evolucién da técnica.

6) Substituir o perigoso polo que entrafie pouco ou
ningun perigo.

7) Planificar a prevencién; buscando un conxunto
coherente que integre nela a técnica, a organiza-
cion do traballo, as condicidns de traballo, as rela-
cions sociais e a influencia dos factores ambientais

no traballo.

8) Adoptar medidas que antepofan a proteccion

colectiva & individual.

9) Dar as debidas instrucidns as persoas traballadoras.

Deseguido procedemos a expofier cada un destes
principios e a proporcionar algiin exemplo practico

de aplicacion para facilitar a sia comprensién.
1. Evitar os riscos

O primeiro principio de accién preventiva estabe-
lece que se deben evitar os riscos en orixe, é dicir,
eliminar ou reducir ao minimo os riscos no lugar de
traballo. Isto implica identificar e eliminar as situa-
cions perigosas antes de que poidan causar dano as

persoas traballadoras.

Asi, é fundamental adoptar medidas que anticipen
e prevenan os riscos antes de que se materialicen
en accidentes ou enfermidades laborais. Isto im-
plica ser proactivo na identificaciéon e control dos

perigos no lugar de traballo.

A eliminacidn de riscos debe ser sempre a primeira
opcion, antes de considerar medidas de control ou

proteccion.

Exemplo: Unha empresa de hostaleria realiza ins-
peccions periddicas de seguridade para identificar
posibles riscos, como chans esvaradios ou equipos
defectuosos, e toma medidas correctivas de ma-

neira anticipada para previr accidentes.

Exemplo: Unha empresa de construcion decide uti-
lizar estadas de alta calidade e en bo estado en lu-
gar de plataformas inestables para evitar o risco de

caidas dende altura.
2. Avaliar os riscos que non se poden evitar

A avaliacién de riscos é un proceso sistematico para
identificar os perigos e analizar a sua gravidade. Se
non é posible evitar por completo un risco, o se-

guinte paso é avalialo para determinar a sua

magnitude e probabilidade de ocorrencia. Esta ava-
liacidn de riscos permite priorizar os riscos e deter-
minar que medidas preventivas é necesario imple-
mentar para minimizar o seu impacto na saude e a

seguridade das persoas traballadoras.

A avaliacidon de riscos debe realizarse de maneira
continua e estar actualizada, especialmente cando
se introducen novos procesos, equipos ou mate-

riais no lugar de traballo.

Exemplo: Unha fdbrica de produtos quimicos rea-
liza unha avaliacion de riscos para identificar os pe-
rigos asociados ao manexo de substancias toxicas e
estabelece medidas de control, como a ventilacion
adecuada en dreas de traballo ou en ultima instan-

cia o uso de equipos de proteccion persoal.
3. Combater os riscos na sua orixe

Unha vez avaliados os riscos, € necesario tomar me-
didas para combatelos na sua orixe. Isto implica im-
plementar medidas técnicas, organizativas ou de pro-
teccién colectiva que eliminen ou cando menos re-
duzan substancialmente a exposicion das persoas tra-
balladoras aos perigos identificados. Este enfoque é
mais efectivo que simplemente tratar de mitigar os

efectos dos riscos unha vez que se manifestaron.

Exemplo: Unha empresa de fabricacion de alimen-
tos instala barreiras de seguridade nas mdquinas
de corte para evitar o risco de atrapamentos dos
dedos das persoas traballadoras durante o proceso

de producion.

Exemplo: En lugar de utilizar dispositivos de protec-
cion para evitar a inhalacion de po, seria mdis efec-
tivo instalar un sistema de ventilacion que capture

0 po na sua orixe, evitando asi a sua propagacion.

4. Adaptar o traballo a persoa

Este principio recofiece a importancia de adaptar o
traballo as caracteristicas individuais das persoas
traballadoras, tendo en conta factores como a
idade, a capacidade fisica e mental, e a experiencia
laboral. Isto axuda a previr lesiéns e enfermidades

relacionadas co traballo.

Neste senso a adaptacidn do traballo a persoa é un
principio clave que sublifia a importancia de dese-
far tarefas, equipos e espazos de traballo tendo en
conta as capacidades e limitacions individuais das
persoas traballadoras. Isto inclie considerar facto-
res ergonémicos, asi como as diferenzas fisicas e

psicoldxicas de cada persoa.

Exemplo: Unha empresa de loxistica proporciona
equipos de manipulacién ergonémicos e ofrece for-
macidn sobre técnicas de levantamento seguro aos
seus empregados/as para previr lesions musculoes-

queléticas.

5. Ter en conta a evolucidon da técnica

Atecnoloxia e as técnicas de traballo estan en cons-
tante evolucién e é esencial que as empresas se

mantefian ao dia con estes cambios. Adoptar novas

tecnoloxias e métodos de traballo que melloren a
seguridade debe ser unha prioridade. Isto non sé
reduce os riscos laborais, senén que tamén pode

mellorar a eficiencia e a produtividade.

Os avances tecnoldxicos e cientificos poden ter un
impacto significativo nos riscos laborais. Por tanto,
é importante estar ao tanto dos ultimos desenvol-
vementos en materia de seguridade e saude labo-
ral e adaptar as medidas preventivas en conse-

cuencia.

Exemplo: Unha empresa de fabricacion de automo-
biles actualiza regularmente os seus protocolos de
seguridade para incorporar novas tecnoloxias,
como robots colaborativos, co fin de reducir o risco

de accidentes na lifia de producion.

PRINCIPIOS XERAIS DA ACCION PREVENTIVA

6. Substituir o perigoso polo que entrafie pouco ou ninglin perigo

6. Substituir o perigoso polo que entraie

pouco ou ningun perigo

Este principio enfécase na substitucion de procesos,
materiais ou condiciéns perigosas por alternativas
que presenten menos riscos. Sempre que sexa posi-
ble, os elementos perigosos deben ser substituidos

por outros mais seguros.

Isto axuda a reducir o risco de exposicién das per-
soas traballadoras a axentes nocivos e a previr en-

fermidades profesionais.

Exemplo: Unha empresa de limpeza utiliza produtos
de limpeza ecoloxicos e biodegradables en lugar de
produtos quimicos agresivos para protexer a saude

dos seus empregados/as e do medio ambiente.
7. Planificar a prevencion

A planificacién da prevencion é fundamental para
unha xestién eficaz da seguridade e saude no tra-
ballo. Isto implica estabelecer obxectivos claros,
asignar responsabilidades e recursos, e desenvol-
ver un plan de accidn integral para previr riscos la-

borais na empresa.

A planificacidn debe integrarse en todos os niveis
da organizacion e abarcar todos os aspectos da
operacion. Isto inclie a identificacién de riscos, a
implementacién de medidas preventivas, a forma-
cion das persoas traballadoras, e a monitorizacién

continua.

Wil

tividade;

A planificacion tamén debe ser flexible para adap-
tarse a cambios nas condicions de traballo, novos

riscos emerxentes ou cambios na normativa.

Exemplo: Unha empresa de construcion desenvolve
un plan de prevencion de riscos laborais que inclue
a identificacion de perigos, a avaliacidn de riscos, a
implementacion de medidas preventivas e a forma-
cion das persoas traballadoras en materia de sequ-

ridade.

8. Adoptar medidas que antepoiian a protec-

cion colectiva a individual

As medidas de proteccidn colectiva son aquelas que
protexen a todas as persoas traballadoras simulta-
neamente, como a instalacion de varandas, sistemas
de ventilacién ou a organizacién do traballo para evi-
tar exposicidns perigosas. Estas medidas deben ser
priorizadas sobre as individuais, como o uso de equi-

pos de proteccidn individual (EPI).

9. Dar as debidas instrucidns as persoas traballa-

doras

Finalmente, é crucial que as persoas traballadoras
reciban instrucions claras e adecuadas sobre os ris-
cos asociados ao seu traballo e as medidas preven-
tivas que deben adoptar. A formacién e a comuni-
cacion efectiva son elementos esenciais para ase-
gurar que as persoas traballadoras entendan os ris-

cos e saiban como protexerse.

Isto inclde non sé a formacidn inicial, sendn tamén
a formacion continua, especialmente cando se in-

troducen novos riscos ou procedementos.
CONCLUSION:

Os vinculos laborais desempefan un papel central
na vida das persoas. A maioria das persoas traba-
lladoras pasan ao redor de oito horas ao dia no lu-
gar de traballo. Deste xeito, as contornas de traba-

llo deben converterse en contornas seguras e

PRINCIPIOS XERAIS DA ACCION PREVENTIVA

saudables onde os traballadores/as se sintan cando
menos seguros, tanto dende un punto de vista fi-
sico, mais cada vez mdis dende un punto de vista

psiquico e mental.

Legalmente corresponde ao empresario/a crear e ga-
rantir as condiciéns minimas de seguridade e saude
tendo en conta todos os lugares de traballo, identifi-
cando os perigos, avaliando os riscos, formando e in-
formando aos seus traballadores/as e implicando as

suas estruturas representativas.

A preocupacion debe ser sempre, ante todo, a eli-
minacién do perigo, evitando que se materialice o

risco, os incidentes e os accidentes no traballo.

Hai todo un conxunto de dereitos, deberes e obri-
gas das partes e, no espirito da lexislacién, axus-
tanse numerosos principios de accidn/actuacion,

alguns do cales reflectimos a continuacion:

» Promover as accidns necesarias para dar instru-
cions adecuadas aos traballadores/as, de ma-
neira que se entendan por todas as persoas as
accions a implementar para garantir a seguri-
dade no traballo, rexistrar a planificacién das ac-
cions e a sUa implementacién co fin de eviden-
ciar a sUa preparacion e execucion;

> Asignar os recursos humanos e materiais necesa-
rios para a implementacion das acciéns planifi-
cadas que garantan a seguridade no traballo,

tendo en conta o estado de evolucion da técnica;

» Garantir unha vixilancia adecuada da saude das
persoas traballadoras en funcién dos riscos aos

gue estean expostas no lugar de traballo;

> Estabelecer, no dmbito dos primeiros auxilios, a
loita contra incendios e a evacuacion dos traba-
lladores/as, as medidas que deben adoptarse e
a identificacion das persoas traballadoras res-

ponsables da sua aplicacién;

» Permitir unicamente o acceso a zonas de risco
grave aos traballadores/as coas competencias e
a formacion adecuadas, e unicamente cando
sexa seguro e durante o tempo estritamente ne-

cesario;

» A empresa adoptard medidas e impartira instru-
ciéns que permitan as persoas traballadoras, en
caso de perigo grave e inminente que non poida
evitarse, cesar a sUa actividade ou retirarse inme-
diatamente do lugar de traballo, sen poder reanu-
dar a sua actividade mentres persista devandito
perigo, salvo en casos excepcionais e sempre que

se garanta unha proteccién adecuada;

» Atender 4 aplicacion, en todas as etapas do pro-

ceso, dos principios xerais de prevencion.

